
speiza e assediar Final e construe Castelfranco e far le altre cose chi sum note.
In la qual impreiza, come se trovereiva in li liberi de Comum, se speize pu
de fiorino C mila. Devei etiam de saveir che in la grande guerra chi s 'è avua
cum li Venetiani, questi mesmi de Final se conligam cum li  nostri inimixi, preizem proditoriamenti Albenga e quella tegnem fim a guerra finia. E possia non la vossem restituir fin che questa communitae non se se ghe trabuta
fiorino XXXVI mila. Vegnando li altri tempi [apre]so, mae non è staeto che
chi ha vossuo stimular lo governo de questa terra non se abia faeto spelunca e receptaculo de Final; si che quasi in ogni tempo Final ha
avuo qualche ribelli e stimulatoi de questa citae. Vegnando a li tempi pu freschi, quanddo aora è XVIII Agni le galee de li Catalain vegnem in la nostra rivera, la soa camera e recepto fue Final. Per le quae esperientie s'è possuo intender che elli mae non han cercao se non la destrucion de questa citae, omissa ogni altra seta e ogni altra parte. E perchè cascum intenda che questo è odio hereditario, che elli semper ham portao a questa republica, considerae um poco como s’è portao e porta Galeoto in che Final è possia pervegnuo.
Lo qual, seando feudatario vostro, contra la soa fè e sagramento in li principii de la nostra libertae ha menao Nicolò Pi[ccenim] cum lo exercito de lo duca de Milan a destrue la rivera da ponente e è staeto caxum de tanti incendij, robarie, prexonie e morte, como possia è seguio in quella rivera, la qual se po dir cum veritae esser impoveria e destruta per soa caxum. E non contento de questo, fermandose possia lo campo contra Albenga, li mandà e tegne semper mai grande somma de balestreri contra Albenga
li quae ferim et amassam per la multitudine de le balestre monti pu de li nostri che non fè tuto lo resto de lo campo. E a fim che voi intendae como elli è pentìo, ello cum una galeota e doi brigantin continuamente deroba cascum e ve dà grande impachio a le vituarie, de li quae voi averessi abundancia
grande de Proenza, se non fosse lo impachio so. Ello è quello chi damnifica e goasta le vostre cabelle de la sal, le quae in questi tempi rendereivam grandissime utilitae, se questo Galeoto cum li soi navilii non le fraodasse e guastasse. Questo è quello chi e ve ha tegnuo e tem, cum grande vergogna de questa comunitae, occupae la Prea, Justannexi e altre terre de Comum,
lo qual se vanta de vegnir fim sum questo porto e tegneive assediae, lo qual pu de dexe vote è vegnuo cum exercito a combater Noli e, seando vostro feoter, ha facto e fa quello che abia mae facto alcum capital inimigo.
E non ghe basta lo far, anti spesa vota, quando ello ha preizo alcum, manda chì a dir parole de grande arogancia e desprexo de questa comunitae, de le quae iniurie e dani soi ha sentio e sente principalissimamenti la riviera
da ponente e li homini di quelle terre, li quae ogni iorno vennem cum lamente e lagreme a demandar remedio che elli possam navegar e vivere.Società Ligure di Storia Patria - biblioteca digitale - 2012

